
XXXII.





DI GOWA SRIGALA-SRIGALA.




Kapala-kapala dari orang Albanie masi doedoek berempoek di tempat iaorang berhimpoen dan sedang asik bitjara apa iaorang haroes berboeat, djika Mohamed Ali dateng di sitoe dan begimana haroes dioeroes perkara dami sama ini gouverneur jang maoe ditrima di sana dengen atoeran pantes dan dengen hormat, soepaja segala perselesehan bisa dioeroes serta dibikin beres zonder bikin toempa dara menoesia, tapi imam Reschid, prins Prenk Bib Doda dan laen-laen kapala jang adatnja kras dan soeda kena diasoet oleh itoe imam telah lawan itoe bitjara dan membilang, tiada haroes itoe gouverneur ditrima dengen hormat.

Sedeng itoe kapala-kapala asik beromong dan berbanta moeloet satoe pada laen, Mohamed Ali pacha telah dateng di sana, di sapoeternja didjaga oleh rahajat Albanie. Mohamed Ali bersama ampat poeloe officier soeda dianter masoek ka tempat berhimpoen, tetapi soldadoe-soldadoe pengikoetnja tiada dikasi masoek di ini tempat. Meliat pri lakoenja orang-orang Albanie jang ada lebi banjak kawannja dan keliatan tiada baek glagatnja, Mohamed Ali telah gojang kapala dan baroe mersa menjesel ia tiada denger nasehatnja Chefket. Di sini ia tiada ditrima dengen hormat, menoeroet djabatannja seperti oetoesan

